
Risola haqida tushunmagan joylari yoki boshqa taklif, mulohazalar bo’lsa info@sofislom.com ga email qilishlaringizni so’raymiz. Alloh rozi bo’lsin

Al-Hamdu-Lillaahi Rabbil-'Aalameen vas-Salaatu vas-Salaamu 'alaa Ashrafil-Anbiyaa.e val-Mursaleen, va ba'd:
Ilmda ko'p baxslashish janjal va adovatga, ulamolar haqida yomon gumonga borish, ularni ayblash, nohaq tuxmat qilish va shu kabi harom ishlarga olib boradi. Shunig uchun Rasululloh sallallahu alayhi va sallam chiroyli tarzda kechmaydigan munozaradan qaytarganlar. Rasululloh (sallallahu alayhi va sallam) aytadilar: "Bir qavm hidoyat topgach, (foydasiz) munozaraga kirishsa, adashadi" (Termiziy, 3250)

Molik (rahimahullah) aytadilar: "Ilmda tortishuv qalbni qotiradi va boshqalarni kamsitishga olib keladi." 

Hasan Basriy tortishayotgan qavm soz'larini eshitib qolib, shunday deydilar: "Anavi qavm ibodatdan zerikibdi, so'z ularga yengil bo'libdi, taqvolari kamayib, gapga berilibdilar." ("Fazlu ilmis-salafd")

Imom Ibn Rajab Hambaliy (rahimahullah) aytadilar: "Hozir odamlarning ko'pchiligi mana shu illatga, ya'ni ilmda ko'p baxsu- munozara qilishga giriftor bo'lganlar. Ular kim ko'p gapirib, diniy masalalarda ko'p munozara qilsa, uni boshqalardan ko'ra olimroq deb o'ylaydilar. Bu haqiqiy joxillikdir. Chunki ilm ko'p gapirish yoki ko'p hadis yod olish emas, balki u qalbga tashlanadigan nur bo'lib, banda uning yordamida haqni anglaydi va haq bilan noxaqni ajratadi." (Yuqorida ko'rsatilgan manbadan.)

Imom Abu Bakr Ojuriy (rahimahullah) ilmda tortishish va ko'p munozara qilishdan ogohlantirgach, bunday deydilar: "Agarda biror kishiga ilmiy masala tushunarsiz bo'lib qolsa, nima qilishi kerak?" deb so'ralsa. Bunday jovob beriladi: "Maqsadi tushunmagan ilmini o'rganish bo'lsa, taqvodor, ilmiga amal qiluvchi olimning oldiga borsin, va odobli talaba sifatida munozara qilsin, shuningdek u olimga: "Men haqni aniqlash maqsadida munozara qilayappman" deb aytsin. So'ngra insof bilan adolatli munozara qilsin. ("Ahlaqul Ulamo")

Imom Shofeiy (rahimahullah) aytadilar: "Agar birov bilan munozara qilgan bo'lsam, uning to'g'ri yo'lini topib, haqqa muvaffaq etilishini, hamda Allahning hifsi-himoyasida bo'lishini hohladim. Agar birov bilan munozara qilgan bo'lsam, Allah haqni mening tilimdan bayon etadimi yoki uning tilidanmi parvo qilmadim. " (Al faqih va Al muttafaqih)

Imom Ibn Javziy ulamo va talabalarni munozarali masalalarda shaytoning vasvasa qilishidan ogoxlantirib, bunday deydilar: "Ulardan biri haqiqat raqib tomonida ekanini bilib turib ham so'zidan qaytmaydi, raqibi haqida: "u qanday haq bo'lib chiqadiya"deb siqiladi. Ko'pincha raqibi haq ekanini bila turib, raddiya berishga harakat qiladi. Bu eng qabih ishdir. Aslida munozara qilishdan maqsad haqiqatni aniqlash edi. Imom Shofeiy aytganlar: "Biron kishi bilan munozara qilganimda, u hujjatni inkor etsa, mening nazdimda obro' etibori qolmasdi. Agar hujjatni qabul etsa izzat-ikrom qilar edim." ("Talbisi iblis" kitobidan.)

So’rab bilishlik haqida

So'rash ilmning kalitidir. Ko'pincha talaba mushkul masalalar qarshisida javob topolmay ikkilanib qoladi. Bunday holatlarda ulamolar huzuriga borib, odob bilan, o'zini past olib, haqni topish maqsadida, ulardan masalani so'rash kerak. 

"Agar bilmaydigan bo'lsangizlar ahli ilmlardan so'ranglar." (Nahl,43).

Abdulloh Ibn Abbos (radiallahu anhum) rivoyat qiladilar: "Safarda bir kishining boshi yorildi. So'ng extilom bo'lib qoldi. Hamrohlari: "Sening tayammum qilishingga ruhsat bera olmaymiz", dedilar. U g'usl qilgan edi, o'lib qoldi. Voqea Rasululloh (sallallahu ‘alayhi va sallam)ga habar berilganida: "Uni o'ldirib qo'yishibdiku, Allah ularni o'ldirsin. Bilmasalar so'ramaydilarmi, zero joxillikning davosi sor'ashdir", dedilar". ("Abu Dovud, 336")

Oisha (radiallahu anhum) aytadilar: "Ansoriy ayollarni Allah rahmatiga olsin. Hayo ularni din ishlarini so'rashdan to'smas edi". (Buxoriy,1/41) 

Abdulloh Ibn Mas'ud (radiallahu anhum) aytadilar: "Ilmning ziyoda bo'lishi taxsil bilan, ilmni idrok qilish (tushunish) so'rash bilan bo'lur". ("Jome'u bayonil-ilm "kitobidan)

Ibn Abbosdan so'radilar: "Ilmni qanday egalladingis?" "So'rovchi til va aqilli qalb bilan", deb javob berdilar. (Ta'limul muta'allim)

Ibn Shixob aytadilar: "Ilm hazinadir. Uning kalitlari esa so'rashdir." ("Jo'meul bayonil-ilm" kitobidan)

